
Letër përshëndetëse

Të nderuar anëtarë të Komisionit të Zonës së Administrimit Zgjedhor

Manuali i KZAZ-së, pjesa e parë, është konceptuar për t’u ardhur në ndihmë anëtarëve të KZAZ-ve në veprimtarinë e tyre për administrimin e procesit në zonën e administrimit zgjedhor nga konstituimi i tyre deri në ngritjen e VNV-ve. Procedura nga ngritja e VNV-ve deri në përfundim të procesit zgjedhor do të trajtohet në pjesën e dytë të manualit të KZAZ-së. 

Manuali përmban parimet e përgjithshme të zgjedhjeve, kodin e etikës, organet e zgjedhjeve, organizimi, funksioni dhe detyrat e KZAZ-së, mbledhjet, vendimmarrja, vendimet, dokumentacioni i punës së saj, përgjegjësitë dhe sanksionet për anëtarët dhe sekretarin e KZAZ-së, regjistrimin në KZAZ të kandidatëve për kryetar bashkie/komune si dhe të kandidatëve për anëtarë të këshillit të  bashkisë/komunës.

Komisionerët, së bashku me manualin, gjatë trajnimit do të përdorin edhe Fletoren e punës së KZAZ-së, në të cilën do të vendosen modelet e  vendimeve dhe dokumentacioni i punës së saj, me qëllim që anëtarët e KZAZ-së të përvetësojnë sa më mirë procedurat e parashikuara në manualin e KZAZ-së, pjesa e parë. 
Komisioni Qendror i Zgjedhjeve vlerëson angazhimin tuaj në procesin zgjedhor dhe kërkon që gjatë përmbushjes së detyrave, të zbatoni me përpikëmëri vlerat e rëndësishmë për mbarëvajtjen e një procesi zgjedhor: integritetin, paanshmërinë dhe transparencën. Në çdo kohë ju duhet të mbroni pavarësinë e funksioneve tuaja dhe t’i trajtoni të gjithë aktorët e përfshirë në procesin zgjedhor jo vetëm me mirësjellje e respekt, por në mënyrë të drejtë dhe të barabartë. 

Marrja e përgjegjësive dhe gjithë veprimtaria juaj në administrimin e procesit zgjedhor në ZAZ dhe veçanërisht në vendin e numërimit të votave, do të ndihmonte realisht në vlerësimin e zgjedhjeve demokratike, të lira, të drejta dhe të pranuara nga të gjithë. 

Duke ju uruar suksese në punën tuaj, si pjesë e kontributit qytetar për zhvillimin e zgjedhjeve të lira, të drejta, demokratike dhe transparente në përputhje me standartet ndërkombëtare, ju falenderojmë për përfshirjen tuaj në procesin zgjedhor për zgjedhjet për organet e qeverisjes vendore.
Përgatitja dhe publikimi i manualit u realizua në bashkëpunim me Këshillin e Europës, duke nënvizuar që qendrimi i shprehur në manual nuk është qendrimi zyrtar i Këshillit të Europës. Komisioni Qendror i Zgjedhjeve të Shqipërisë dëshiron të falenderojë Këshillin e Europës për mbështetjen e tyre.
       KOMISIONI QENDROR I ZGJEDHJEVE
Shkurtime të përdorura në Manual:
KQZ  

       Komisioni Qendror i Zgjedhjeve 
DKZTEZ 
       Drejtoria e Komisioneve Zgjedhore, Trajnimit dhe Edukimit të Zgjedhësve

Strategjia          
 Strategjia e trajnimit të anëtarëve të komisioneve zgjedhore 

KZAZ, KQV, GNV    Komisionet zgjedhore 
RSH

      Republika e Shqipërisë

ZAZ   

       Zona e Administrimit Zgjedhor 
ZRZ  

       Zyra  Rajonale Zgjedhore 
KZAZ 

       Komisioni i Zonës së Administrimit Zgjedhor
KQV   

       Komisioni i Qendrës së Votimit 
GNV  

       Grupet e Numërimit të Votave 

IT     

       Teknologji Informacion 

LPM    

       Libri  Protokollit të Mbledhjeve 
VNV    

       Vendi i Numërimit të Votave 
U

      Udhëzim

V

      Vendim

n

      Neni


p

      Pika

sh

      Shkronja

dt.

      datë

zv.

      Zëvendës

    Baza ligjore: 

Kushtetuta e Republikës së Shqipërisë, ligji.nr.8417, datë 21.10.1998, ndryshuar me
                         ligjin nr. 9675, datë 13.01.2007. 
KZ

     Kodi Zgjedhor i Republikës së Shqipërisë, ligji nr.10019, dt.29.12.2008.


KP

     Kodi Penal i Republikës së Shqipërisë, ligji nr.7895, dt. 27.01.1995, 
                         ndryshuar me ligjet nr.8204, dt. 10.04.1997, nr.8279, dt.15.01.1998,
                         nr.9188, dt.12.02.2004, nr.9275, dt.16.09.2004, nr.9686, dt.26.02.2007.
Vendimet e KQZ-së:  
- Nr.44, dt.06.12.2010 ”Strategjia e trajnimit të anëtarëve të komisioneve të niveleve të dyta e të treta”.
- Nr. 6, dt.​​​20 .01. 2011 “Për miratimin e modelit tё kёrkesës ankimore pёr ankimin nё rrugë administrative të vendimeve të KZAZ-së dhe KQZ-së sipas nenit 123 të Kodit Zgjedhor, në KQZ”.
- Nr. 15, dt.24.01.2011 “Për miratimin e modeleve të shenjave dalluese që do të përdoren në zgjedhjet për organet e qeverisjes vendore  të datës 08.05.2011”.
- Nr.19, dt. 02.02.2011 “Për miratimin e modeleve të vendimeve dhe dokumentacionit të punës së KZAZ-ve, për zgjedhjet për organet e qeverisjes vendore të datës 8 maj 2011”.
- Nr.25, dt.16.02.2011 “Për miratimin e modeleve të kandidimit që do të përdoren në zgjedhjet për organet e qeverisjes vendore të datës 8 maj 2011”.
- Nr.26, dt.18.02.2011 “Për miratimin e modeleve të dokumenteve që do të përdoren nga GN-ja dhe KZAZ-ja për nxjerrjen e rezultateve  të zgjedhjeve të organeve të qeverisjes vendore, të datës 8.05.2011”.
Udhëzimet e KQZ-së:
-  Nr. 01, dt.20.02.2009 “Për organizimin dhe funksionimin e Zyrave Rajonale Zgjedhore”

- Nr.02,dt.25.02.2009 “Për organizimin dhe funksionimin e Komisionit të Zonës së Administrimit Zgjedhor”
- Nr. 4, dt. 9.03.2009 ”Për organizimin dhe funksionimin e Komisionit të Qendrës së Votimit


- Nr. 5, dt.12.03.2009 “Për administrimin e materialeve zgjedhore që do të përdoren në zgjedhjet për Kuvendin e Shqipërisë të datës 28 qershor 2009”
KREU I 
PARIMET E PËRGJITHSHME
Parimet e përgjithshme të zgjedhjeve
Zgjedhjet, në të cilat reflektohet vullneti i vërtetë i qytetarëve, duhet të përmbushin disa parime të përgjithshme, për të siguruar vota universale, të lira, të barabarta, të drejtpërdrejta, personale dhe të fshehta. Këto parime të përgjithshme janë:

1. E drejta e votës duhet t’i sigurohet çdo qytetari, që e gëzon këtë të drejtë.

2. Të drejtat dhe liritë demokratike duhet të ushtrohen lirisht, veçanërisht ato që kanë të bëjnë me të drejtën për të zgjedhur funksionarët publikë.

3. Zgjedhjet duhet të zhvillohen në bazë të disa rregullave bazë.

4. Autoritetet elektorale duhet të jenë domosdoshmërisht të paanshme.

5. Çdo votë duhet të jepet e lirë dhe duhet të numërohet në mënyrë transparente.

6. Çdo person ka të drejtën e vetëm një vote.

7. Duhet të krijohet një sistem kontrolli i pavarur për të siguruar drejtësinë e zgjedhjeve.
Sistemi i zgjedhjeve për organet e qeverisjes vendore
1.Kryetarët e bashkive ose të komunave, si dhe këshillat e bashkive ose komunave zgjidhen me votim të drejtpërdrejtë, një herë në katër vjet, nga zgjedhësit me vendbanim në territorin e bashkisë ose të komunës përkatëse. 
Kryetar bashkie ose komune zgjidhet kandidati, që fiton numrin më të madh të votave të vlefshme të zgjedhësve që kanë votuar në njësinë vendore përkatëse.
Në rastin kur dy ose më shumë kandidatë marrin numër të barabartë votash, atëherë ndërmjet tyre hidhet short. Shorti organizohet nga KQZ-ja në një seancë publike, me pjesëmarrjen edhe të kandidatëve. KQZ-ja përcakton rregullat e organizimit të shortit.
2. Anëtarët e këshillave të bashkisë dhe të komunave zgjidhen një herë në katër vjet në bazë të listave shumemërore të paraqitura nga partitë politike, koalicionet ose të kandidaturave të propozuara nga zgjedhësit.

3. Për këto zgjedhje:

· vetëm në Bashkinë Tiranë në çdo qendër votimi (janë katër kuti votimi) votohet për: 

· Kryetarin e Bashkisë së Tiranës 

· Këshillin Bashkiak të Tiranës 

· Kryetarin e Njësisë Bashkiake 

· Këshillin e Njësisë Bashkiake, 
· në  njësitë e tjera, në çdo qendër votimi (janë dy kuti votimi) votohet për:

· Kryetarin e Bashkisë/Komunës 

· Këshillin e Bashkisë/Komunës 
Subjektet Zgjedhore
- Partitë politike të regjistruara  në përputhje me ligjin nr. 8580, datë 17.2.2000 “Për partitë politike” dhe e regjistruar në KQZ; 
- Koalicionet, grupimi i dy apo më shumë partive politike për të konkurruar së bashku në zgjedhje.   

- Kandidatët për kryetar të organeve të qeverisjes vendore, të regjistruar në KZAZ, në përputhje me Kodin Zgjedhor: 

1. Kandidat për Kryetar Bashkie / Komune të mbështetur nga partitë politike,

2. Kandidatët për kryetar Bashkie /Komune të propozuar nga zgjedhësit.  
-Kandidat është një shtetas shqiptar, me të drejtë vote, i regjistruar si kandidat për Kryetar Bashkie/Komune në KZAZ, për të cilin do të votohet në zgjedhje, me votim të drejtpërdrejtë nga zgjedhësit me vendbanim në territorin e Bashkisë/Komunës.  
- Partitë politike të regjistruara si koalicion në KQZ paraqesin vetëm një kandidat të përbashkët për Kryetar Bashkie/Komune. 
- Kandidat i paraqitur nga një grup zgjedhësish është një kandidat për Kryetar Bashkie/ Komune, që nuk mbështetet nga asnjë parti politike dhe që propozohet nga zgjedhësit.
-Kandidat është një shtetas shqiptar, me të drejtë vote, i regjistruar si kandidat për anëtar i Këshillit të Bashkisë/Komunës, në KZAZ, për të cilin do të votohet në zgjedhje.
- Kandidat i paraqitur nga një grup zgjedhësish është një kandidat për anëtar i këshillit të bashkisë/komunës, që nuk mbështetet nga asnjë parti politike dhe që propozohet nga zgjedhësit, i regjistruar në KZAZ.
 KUJDES! Ju mund t’i referoheni n. 2, pikat 5, 13, 20, n.63, n.64, n.65 të KZ për subjektet zgjedhore partitë politike, koalicionet dhe n.2, pikat 3 dhe 4 për kandidatët për organet e qeverisjes vendore si dhe n.46, p.2 të KZ 
Rëndësia e pjesëmarrjes së anëtarëve të KZAZ-ve në progamet e trajnimit dhe testimi i tyre
Pjesëmarrja e anëtarëve të KZAZ-së në trajnim është detyrim ligjor.

Anëtarët e KZAZ-ve, pjesëmarrës në programin e trajnimit do t’i nënshtrohen procedurës së testimit. Anëtari i ri i KZAZ-së, i emëruar pas plotësimit të vendit vakant të krijuar për çdo shkak, do t’i nënshtrohet trajnimit. 
Në rast se trajnuesi mungon, trajnimi do të zhvillohet nga Inspektori Rajonal i ZRZ-së. 
Ndihmësit teknikë-trajnues për transmetimin e të dhënave, do të angazhohen edhe për të trajnuar anëtarë të KZAZ-ve, në rastet e zëvendësimit të tyre ditën e zgjedhjeve.
KUJDES! Ju mund t’i referoheni KZ, për trajnimin dhe testimin e organizuar nga KQZ, n.21, p.9 dhe n.32, p.1, sh.”ç”
Nëpërmjet Trajnimit synohet që komisionerët:

· të binden për përfitimet, që do të kenë nga trajnimi;
· të inkurajohen, për të diskutuar problemet e punës me trajnerët dhe në këtë mënyrë të mësojnë prej tyre; 
· të arrijnë një standard të pranueshëm performance;

· të evitojnë praktikat e gabuara të punës duke i trajtuar ato si mundësi për të mësuar dhe jo vetëm si raste ndëshkimi; 

· të diskutojnë për një situatë të caktuar dhe të aplikojnë ato që kanë mësuar gjatë trajnimit;

· të aftësohen dhe të adaptohen në përshtatje me ndryshimet për të përcaktuar saktë  problemet dhe për të bërë vendimmarrjen e duhur.
KREU II

ORGANET E ZGJEDHJEVE
Si administrohen zgjedhjet në vendin tonë? Organet e Zgjedhjeve  
Komisioni Qendror i Zgjedhjeve (KQZ)
KQZ është organi më i lartë shtetëror i përhershëm, i ngarkuar për administrimin e zgjedhjeve, i cili drejton dhe kontrollon të gjitha aspektet që kanë të bëjnë me procesin parazgjedhor dhe atë zgjedhor. KQZ përbëhet nga  shtatë anëtarë, të cilët  zgjidhen nga Kuvendi i Shqipërisë.

KQZ ushtron veprimtarinë e saj në bazë të Kushtetutës, Kodit Zgjedhor dhe parimeve bazë të Kodit Zgjedhor. Nxjerr vendime dhe udhëzime me fuqi juridike në të gjithë territorin e Republikës së Shqipërisë. Emëron dhe shkarkon anëtarët e KZAZ-së dhe i mbikqyr ata në përmbushjen e detyrave të tyre. 
Kujdes: Për kompetencat e KQZ-së, referojuni nenit 21 të Kodit Zgjedhor 

Fushat kryesore të aktivitetit të KQZ-së 
· Trajnimi 

· Sensibilizimi i zgjedhësve

· Logjistika zgjedhore

· Teknologji Informacion 

· Trajtimi i ankesave zgjedhore 

· Financimin e fushatës zgjedhore

Komisioni i Zonës së Administrimit Zgjedhor (KZAZ) 
KZAZ-ja  ngrihet dhe funksionon, në përputhje me Kodin Zgjedhor dhe aktet nënligjore të KQZ-së, për zgjedhjet për  organet e qeverisjes vendore, dhe ato për Kuvendin. KZAZ është organ kolegjial dhe përgjigjet për administrimin dhe zhvillimin e zgjedhjeve në zonën e administrimit zgjedhor. KQZ-ja merr vendim për ngritjen e KZAZ-ve dhe konstituimin e tyre. 
Komisioni i Qendrës së Votimit (KQV) 

KQV-ja është organ kolegjial dhe funksionon vetëm për periudhën e zgjedhjeve. Anëtarët e saj përgjigjen për zhvillimin e zgjedhjeve në qendrën e votimit, duke zbatuar detyrat e parashikuara në Kodin Zgjedhor dhe aktet nënligjore të nxjerra në bazë dhe për zbatim të tij. KZAZ-ja merr vendime për emërimin e anëtarëve të KQV-së.
Grupet e Numërimit të Votave (GNV) 
Grupet e Numërimit të Votave përbëhen nga katër anëtarë, të cilët numërojnë votat në rang ZAZ-je dhe nxjerrin rezultatin e zgjedhjeve për çdo QV të bashkisë apo komunës përkatëse për kryetarin e bashkisë/komunës dhe këshillin e bashkisë/komunës. 
KUJDES! Ju mund t’i referoheni nenit 95 dhe 96 të Kodit Zgjedhor, për ngritjen e  GNV-ve dhe procedurën e përcaktimit të partive që propozojnë anëtarët e tyre 
Ndarja territoriale-administrative dhe Zona Zgjedhore
Ndarja administrativo-territoriale e njësive të qeverisjes vendore në RSH është si më poshtë:
- 
12 qarqe;

- 
36 rrethe (nëndarja e qarqeve)  

-       308 Komuna
-   
65 Bashki

-
11 Njësi Bashkiake  (në Bashkinë e Tiranës) 
Zona zgjedhore përputhet me ndarjen administrative të një prej niveleve të organizimit administrativo–territorial (bashkia/komuna). 
KUJDES! Ju mund t’i referoheni Kodit Zgjedhor, për zonën zgjedhore, n.2, p.25
KREU III
ORGANIZIMI, FUNKSIONI, DETYRAT DHE PËRGJEGJËSITË E KZAZ
Organizimi, funksioni dhe detyrat e KZAZ-së 

KZAZ-ja i përmbush funksionet e saj në mënyrë të paanshme, profesionale dhe transparente.

KZAZ-ja ngrihet, funksionon, në përputhje me dispozitat e Kodit Zgjedhor dhe akte të tjera normative të nxjerra nga Komisioni Qendror i Zgjedhjeve.

Për të siguruar një administrim korrekt të procesit zgjedhor, është e detyrueshme, që anëtarët e KZAZ-së të njohin, përvetësojnë dhe zbatojnë me korrektësi të gjitha:

- 
vendimet, udhëzimet, aktet apo dokumentet shkresore të nxjerra nga KQZ-ja

· vendimet e KZAZ-së. 
	Detyrat e KZAZ-së



	a
	Përgjigjet për administrimin dhe zhvillimin e zgjedhjeve në ZAZ 

	b
	Propozon kryetarin dhe zëvendëskryetarin e KZAZ-së

	c
	Emëron kryetarin, zëvendëskryetarin, anëtarët dhe sekretarët e KQV-ve

	ç
	Emëron anëtarët e GNV-ve 

	d
	Regjistron në LPM dhe, sipas rastit, verifikon informacionet ose pretendimet e subjekteve zgjedhore 

	dh
	Afishon në një vend të dukshëm listat përfundimtare të zgjedhësve, dekretin për caktimin e datës së zgjedhjeve dhe të dhëna të tjera, që lidhen me zhvillimin e zgjedhjeve 

	e
	Administron buxhetin e caktuar nga KQZ-ja

	ë
	Garanton shpërndarjen në kohë të materialeve të votimit 

	f
	Merr në dorëzim nga KQV-të materialet e votimit dhe kutitë e votimit 

	g
	Përgatit dhe miraton tabelën përmbledhëse të rezultatit të zgjedhjeve për çdo subjekt zgjedhor në ZAZ dhe ia dërgon atë KQZ-së, së bashku me materialet e tjera të nevojshme, në përputhje me nenin 122 të Kodit Zgjedhor 

	gj
	Regjistron komitetin nismëtar për paraqitjen e kandidatit të mbështetur nga zgjedhësit 

	h
	Regjistron subjektet zgjedhore dhe kandidatët 

	i
	Shpall kandidatët fitues për kryetar të njësisë vendore 

	j
	Publikon menjëherë, vendimet e marra dhe i dërgon një kopje të tyre në KQZ 

	k
	Shqyrton dhe merr vendim për të gjitha kërkesat dhe ankesat e paraqitura nga subjektet zgjedhore 

	l
	Njofton anëtarët e KQV-ve për programet e trajnimit dhe merr masa për mbarëvajtjen e tyre, si dhe evidenton pjesëmarrjen e tyre


KUJDES! Ju mund  t’i gjeni të përcaktuara në n.33 dhe n.70,p.3 të KZ dhe akteve nënligjore të nxjerra nga KQZ-ja, n.10, p.1,n.14,p.1 dhe p.5, n.23, p.6 të U. nr.02, dt.25.02.2009 
	Detyrat e Sekretarit të KZAZ-së



	a
	Përgjigjet për administrimin teknik dhe kushtet e punës

	b
	Protokollon kërkesat, ankesat dhe njoftimet si dhe çdo dokument tjetër drejtuar KZAZ-së 

	c
	Mban LPM, Regjistrin e Korrespondencës, Regjistrin e Vendimeve, Procesverbalin e Konstatimit  dhe çdo dokumentacion zgjedhor të arkivuar

	ç
	Administron dhe është përgjegjës për përdorimin e vulës

	
d
	Përgatit, në përputhje me udhëzimet e kryetarit, materialet për mbledhjen dhe ua shpërndan ato anëtarëve

	dh
	Mban procesverbalet e mbledhjeve

	e
	Kryen zbardhjen e vendimeve të marra nga KZAZ-ja, i vulos ato, kur kanë kuorumin e nevojshëm të votave dhe janë firmosur rregullisht nga anëtarët, sipas modeleve të miratuara nga KQZ-ja

	ë
	Regjistron në Regjistrin e Vendimeve dhe LPM vendimet e KZAZ-së dhe ua përcjell ato menjëherë subjekteve të interesuara 

	f
	Regjistron në Regjistrin e Korrespondencës të gjitha aktet, që hyjnë dhe dalin  në KZAZ 

	g
	U jep subjekteve zgjedhore ose personave të tretë, pa pagesë dhe brenda 24 orëve nga paraqitja e kërkesës, kopje të vërtetuara të vendimeve të KZAZ-së ose procesverbaleve të mbledhjeve të tyre

	gj
	Regjistron në LPM marrjen në dorëzim të materialeve zgjedhore të dërguara nga KQZ-ja, sipas nenit 99 të Kodit Zgjedhor dhe përgjigjet për administrimin dhe ruajtjen e tyre, në përputhje me kërkesat e këtij Kodi

	h
	Lëshon vërtetime nëse emri i zgjedhësit gjendet ose jo në listat përfundimtare të zgjedhësve, me kërkesë të zgjedhësit 

	i
	Regjistron në LPM vërejtjet, që vëzhguesit i paraqesin komisionit

	j
	Administron aktet e nxjerra nga KQZ-ja, i regjistron ato në Regjistrin e Korrespodencës së KZAZ-së, njeh anëtarët e KZAZ-së me aktet përkatëse, njëkohësisht jep edhe asistencën e duhur juridike për aktet në fjalë

	k
	Është përgjegjës për përgatitjen e materialeve të mbledhjes, në pëputhje me udhëzimet e kryetarit dhe për njoftimin e anëtarëve 

	l
	Pasqyron në Librin e Protokollit të Mbledhjeve:

- mbledhjet e KZAZ-së, 

           - të gjithë aktivitetin e KZAZ-së, në mënyrë të detajuar

	ll
	Sekretari vulos çdo faqe të procesverbalit të mbajtur në LPM

	m
	Regjistron në Procesverbalin e Konstatimit shkeljet e konstatuara 

	n
	Është përgjegjës për transmetimin e informacionit për pjesëmarrjen në zgjedhje gjatë ditës së votimit

	nj
	Kryen detyra të tjera që burojnë nga Kodi Zgjedhor dhe aktet e KQZ-së


Në rast se anëtarët e KZAZ-së dhe sekretari i saj nuk janë të qartë me aktet e mësipërme, kontaktojnë menjëherë me DKZTEZ-në në KQZ për të marrë informacionin e nevojshëm.

KUJDES! Ju mund  t’i gjeni të përcaktuara detyrat e sekretarit në n.34 të KZ dhe akteve nënligjore të nxjerra nga KQZ-ja: n.13, p.2, n.17, p.2, n.20, p.3 n.24, p.3 të U.02, dt.25.02.2009, v.19, dt.20.02.2011, dhe p. 3 e v.42,dt.06.12.2010
Përgjegjësitë dhe sanksionet për anëtarët dhe sekretarin e KZAZ-së 

	Rastet e përgjegjësisë penale dhe administrative

të anëtarëve dhe sekretarit 



	   a


	Kur braktisin detyrën pa shkaqe të ligjshme, kryejnë kundërvajtje penale dhe dënohen me gjobë ose heqje lirie nga 6 muaj deri në 2 vjet

	   b
	Kur sekretari shkel rregullat e përcaktuara në nenin 34 të Kodit Zgjedhor dhe akteve nënligjore në zbatim të tij dënohet me gjobë nga 30 000 deri në 60 000 lekë ose me burgim deri në 6 muaj

	   c
	Kur shkelja nuk përbën vepër penale, dënohet me gjobë nga 3 000 deri në 90 000 lekë

	   ç
	Kur shkelin rregullat e tjera të parashikuara në Pjesën II të Kodit Zgjedhor dhe kur nuk përbën shpërdorim të detyrës sipas nenit 248 të Kodit Penal, dënohen me gjobë nga 10 000 deri në 100 000 lekë

	   d
	Kur shkelin ndonjë nga parimet e përgjithshme të përcaktuara në nenet 3, 4 ose 5 të Kodit Zgjedhor, në rastet kur kjo shkelje nuk ka ndikuar në rezultatin e zgjedhjeve, kryejnë kundërvajtje administrative dhe dënohen me gjobë nga 100 000 deri në 500 000 lekë 
Kujdes!

 Masa e gjobës përcaktohet në varësi të rrethanave të mëposhtme:

a.rreziku që formon shkelja për zhvillimin dhe administrimin e zgjedhjeve në të ardhmen; 

b.fakti nëse autori i shkeljes ka përfituar nga shkelja ose nëpërmjet saj ka ndikuar në marrjen e mandatit;

c.kohëzgjatja dhe rrethi i veprimeve që kanë çuar në kryerjen e shkeljes;

ç.fakti nëse ka pasur përpjekje për fshehjen e shkeljes dhe në ç’shkallë kanë qenë ato;

d.qëndrimi i autorit të shkeljes pas zbulimit të saj;

dh.fakti nëse në kryerjen e shkeljes kanë marrë pjesë persona zyrtarë ose janë shfrytëzuar burime publike;

e.fakti nëse shkelja është përsëritur ose është kryer në bashkëpunim;

ë.rreziku potencial ndaj zgjedhjeve të lira, të drejta, demokratike dhe transparente;

	   dh
	Kur shkelin ndonjë nga parimet e përgjithshme të përcaktuara në nenet 3, 4 ose 5 të Kodit Zgjedhor, dhe kjo shkelje ka ndikuar në rezultatin e zgjedhjeve, kryejnë kundërvajtje penale dhe dënohen me burgim nga 6 muaj deri në 2 vjet 

	   e
	Shkeljet e tjera të dispozitave të Kodit Zgjedhor, kur nuk përbëjnë vepër penale, dënohen me gjobë nga 1 000 deri në 2 500 lekë


Gjobat, sipas pikës 1 të nenit 172 të Kodit Zgjedhor, vihen nga KQZ-ja.

Kujdes! Ju mund t’i referoheni n.170, n.171, p.1, p.3, p.5, n.172, p.1, p. 2 dhe p. 4, dhe dispozitave të tjera për përgjegjësitë dhe sanksionet mund t’i gjeni në pjesën XIII të KZ
Nëse shkeljet përbëjnë vepër penale, dënohen sipas dispozitave të mëposhtme të KP:

Falsifikimi i dokumenteve 
Falsifikimi ose përdorimi i dokumenteve të falsifikuara dënohet me burgim deri në tre vjet dhe me gjobë nga dyqind mijë deri në gjashtëqind mijë lekë.
Kur kjo vepër kryhet në bashkëpunim ose më shumë se një herë apo ka sjellë pasoja të rënda, dënohet me burgim nga gjashtë muaj deri në katër vjet dhe me gjobë nga treqind mijë deri në një milion lekë.
Kur falsifikimi bëhet nga personi që ka për detyrë të lëshojë dokumentin, dënohet me burgim nga një vit deri në shtatë vjet dhe me gjobë nga pesëqind mijë deri në dy milionë lekë.
Shpërdorimi i detyrës
Kryerja ose moskryerja me dashje e veprimeve a e mosveprimeve në kundërshtim me ligjin, që përbën mospërmbushje të rregullt të detyrës, nga personi që ushtron funksione publike, kur i kanë sjellë atij ose personave të tjerë përfitime materiale ose jomateriale të padrejta a kanë dëmtuar interesat e ligjshëm të shtetit, të shtetasve dhe të personave të tjerë juridikë, nëse nuk përbën vepër tjetër penale, dënohet me burgim deri në shtatë vjet dhe me gjobë nga treqind mijë deri në një milion lekë.
Kujdes! Ju mund t’i referoheni KP për sanksionet e falsifikimit të dokumenteve n.186 dhe për shpërdorimin e detyrës n.248
Kontaktet e KZAZ-së:
· KQZ (DKZTEZ);

· Inspektorët e zyrave rajonale zgjedhore;
· Institucionin e prefekturës/nënprefekturës dhe bashkinë/komunën;

· Përfaqësuesit e partive politike, degët e partive politike  në nivel lokal;

· Policinë e Shtetit (trupën policore të angazhuar për zgjedhje);

· Përfaqësuesit e subjekteve zgjedhore;

-    Median;

     -    Vëzhguesit e akredituar nga:
· KZAZ

· KQZ.         
Veprime të KZAZ-së pas konstituimit të tyre 

KZAZ-ja afishon në hyrjen kryesore të zyrës së saj:

· kopjen e Dekretit të Presidentit të Republikës për caktimin e datës së zgjedhjeve; 

· listat përfundimtare të zgjedhësve; 
· emrat e anëtarëve të KZAZ-së dhe sekretarit të saj;
· adresën e zyrës së KZAZ-së, shënjën dalluese;
· numrin e telefonit të zyrës 
· orarin e punës 08.00 – 13.00 dhe 16.00 - 20.00. (Anëtarët e KZAZ-së punojnë gjatë periudhës së zgjedhjeve dhe jashtë saj, sipas orarit të përcaktuar nga KQZ-ja).
KZAZ-ja, vendos në një vend të dukshëm, brenda ambjentit të zyrës së saj:

· etiketën (shënjën dalluese) për identifikimin e saj;
· Flamurin kombëtar.
- Kryetari dhe zv.kryetari i KZAZ-së emërohen me vendim të KQZ-së. Propozimi për emërimin e tyre bëhet me vendim të KZAZ-së,  e cila ia dërgon menjëherë për miratim KQZ-së.
Procedurat për shkarkimin, lirimin dhe plotësimin e vendit vakant të anëtarit dhe sekretarit  të KZAZ-së

- Shkarkimi i anëtarit/sekretarit
Propozimi për shkarkimin e anëtarit/sekretarit të KZAZ-së dërgohet në KQZ, nga çdo subjekt zgjedhor. Shkarkimi i anëtarit/sekretarit të KZAZ-së nga detyra bëhet me vendim të KQZ-së. Anëtari dhe sekretari i KZAZ-së i shkarkuar me vendim të KQZ-së, nuk mund të rizgjidhet në këtë detyrë.
Kujdes! Zbatoni dispozitat e Kodit Zgjedhor dhe të akteve të KQZ-së, në të kundërt kjo përbën shkak për shkarkimin tuaj nga detyra 

- Lirimi i anëtarit/sekretarit nga detyra bëhet me vendim të KQZ-së. Anëtari dhe sekretari i KZAZ-së lirohen nga detyra me vendim të KQZ-së  kur:

· kanë marrëdhënie krushqie të afërt ose gjinie deri në shkallë të katërt me ndonjërin nga kandidatët që konkurrojnë në zonë;

· janë në marrëdhënie pune me ndonjërin prej kandidatëve të përfshirë në listën shumemërore të një partie apo koalicioni që konkurron në zonë; 

· nuk plotësojnë më kushtet për të qenë zgjedhës;
· nuk kanë më vendbanimin e tyre në zonën zgjedhore;
· subjekti zgjedhor që i ka propozuar kërkon zëvendësimin e tyre.
Plotësimi i vendit vakant

- Kur vendi i një anëtari ose sekretarit mbetet vakant, partia politike anëtari apo sekretari i së cilës ka krijuar vendin vakant ka të drejtën e propozimit për plotësimin e këtij vendi vakant të krijuar. 

Sekretari i KZAZ-së bën shënimin në LPM dhe dërgon njoftimin në KQZ, informon DKZTEZ-në, si dhe përfaqësuesin e partisë politike përkatëse anëtari i së cilës ka sjellë vakancën.

- Kur vendi i një anëtari/sekretarit mbetet vakant në ditën e zgjedhjeve, propozimi në KQZ duhet të dorëzohet jo më vonë se 3 orë nga çasti i krijimit të vakancës. 

Në rast se subjektet me të drejtë propozimi nuk propozojnë kandidaturë në KQZ, kjo e drejtë i kalon partive politike të të njëjtit grupim, që vijnë pas tyre në Kuvend për nga numri i vendeve të fituara në Kuvend në zgjedhjet pararendëse.
Nëse edhe këto parti nuk propozojnë anëtarë, KQZ-ja emëron kryesisht anëtarët e KZAZ-së deri në plotësimin e numrit të nevojshëm të anëtarëve për vendimmarrje.
- Kur anëtari i KZAZ-së jep dorëheqjen, deklarata e dorëheqjes depozitohet në KZAZ. Sekretari bën shënimet përkatëse në LPM dhe menjëherë i dërgon njoftimin KQZ-së lidhur me krijimin e vakancës. Sekretari i bashkëngjit detyrimisht njoftimit një kopje të deklaratës së dorëheqjes. Anëtari  i dorëhequr, nuk mund të largohet nga KZAZ-ja, pa dorëzuar detyrën tek zëvendësuesi i tij.
Kujdes! Procedurat e sipërcituara, Ju mund  t’i gjeni të përcaktuara në n.29, p.8 të KZ, n.10 i U.nr.1, dt. 20.02.2009, n.9, p.1 dhe p.2 të U. nr.2, dt.25.02.2009
Mbledhjet dhe Vendimmarrja e KZAZ-së

Mbledhjet e KZAZ-së janë publike dhe janë të vlefshme, kur në to marrin pjesë më shumë se gjysma e anëtarëve të KZAZ-së (katër anëtarë). Mbledhja e parë e KZAZ-së thirret me vendim të KQZ-së. Mbledhjet e KZAZ-së në vijimësi thirren nga Kryetari, zv.kryetari ose së paku nga dy anëtarë të saj. 

KZAZ-ja merr vendime, në bazë e për zbatim të Kodit zgjedhor dhe akteve nënligjore të KQZ-së. Vendimet në KZAZ merren me shumicën e votave të të gjithë anëtarëve të KZAZ-së, nënshkruhen prej tyre, si dhe vulosen me vulën e Sekretarit të KZAZ-së. Sekretari nuk ka të drejtë vote. Secili prej anëtarëve të KZAZ-së krahas nënshkrimit të tij në vendim, shënon votën “pro” ose “kundër”. Sekretari i KZAZ-së shënon në LPM rezultatet e  votimit për çdo propozim. 

Sekretari vulos çdo faqe të procesverbalit të mbajtur në LPM.

KZAZ-ja është e detyruar,  që të bëjë menjëherë publike, vendimet e marra dhe të dërgojë në KQZ një kopje të këtyre vendimeve. Vendimi i marrë detyrimisht regjistrohet në Regjistrin e Vendimeve të KZAZ-së nga sekretari i saj.

Në rast se KZAZ-ja nuk arrin të marrë vendim brenda afatit përkatës, çështja i dërgohet brenda 24 orëve për shqyrtim KQZ-së nga kryetari i KZAZ-së ose të paktën nga dy anëtarë, ose mund të ankimohet në KQZ nga subjekti zgjedhor i interesuar.

Vendimet dhe dokumentacioni i punës i KZAZ-së
Modelet e Vendimeve të KZAZ-së

KZAZ merr vendime gjatë procesit zgjedhor, të cilët po i rendisim:

a. Model 01 V: Vendim për propozimin e Kryetarit të KZAZ-së;

b. Model 02 V: Vendim për propozimin e zëvendëskryetarit të KZAZ-së;

c. Model 03 V: Vendim për emërimin e anëtarëve të KQV-së;

d. Model 04 V: Vendim për emërimin e kryetarit, zëvendëskryetarit dhe sekretarit të KQV-së;

e. Model 07 V: Vendim për lirimin dhe emërimin e anëtarëve të KQV-së;

f. Model 08 V: Vendim për lirimin dhe emërimin e sekretarit të KQV-së;

g. Model 09 V: Vendim për shkarkimin e anëtarit ose sekretarit të KQV-së;

h. Model 10 V: Vendim për regjistrimin e kandidatit për kryetar Bashie/Komune;

i. Model 11 V: Vendim për mosregjistrim kandidati për kryetar Bashkie/ Komune;

j. Model 12 V: Vendim për regjistrimin e Listës Shumemërore për Këshillin e Bashkisë/Komunës;

k. Model 13 V: Vendim për mosregjistrimin e listës shumemërore për Këshillin e Bashkisë/Komunës.
KUJDES! Ju mund t’i referoheni n.35, p.2, p.5 të KZ, n.19, p.1, p.2, n.20, p.2, p.3, n.23, p.2, p.5 të U. nr.2, dt.25.02.2009 për mbledhjen dhe vendimmarrjen e KZAZ-së.
Modelet e vendimeve dhe dokumentacionin e punës të KZAZ-së do t’i gjeni në v. nr.19, dt.02.02.2011 dhe në Fletoren e Punës së KZAZ-së

Modelet e dokumentacionit të punës së KZAZ-së:

-Model 01 R: Libri i Protokollit të mbledhjeve të KZAZ-së (KZAZ-ja regjistron në LPM dhe, sipas rastit, verifikon informacionet ose pretendimet e subjekteve zgjedhore në zonë duke i pasqyruar ato. Gjithashtu, në këtë libër pasqyrohen mbledhjet dhe veprimtaria e përditshme e KZAZ-së).

- Model 02 R: Regjistri i vendimeve të KZAZ-së (Sekretari i KZAZ-së regjistron vendimet e KZAZ-së, nga mbledhja e parë e saj deri në përfundim të procesit zgjedhor, sipas numrit rendor).
- Model 03 R: Regjistri i korrespondencës së KZAZ-së (Sekretari i KZAZ-së protokollon të gjitha kërkesat, ankesat dhe njoftimet që i drejtohen KZAZ-së, si dhe çdo dokument tjetër që i adresohet në funksion të punës së saj të përditshme).

- Model 04 R: Procesverbal Konstatimi (Sekretari i KZAZ-së mban procesverbal konstatimi, ku shënohen të gjitha parregullsitë e konstatuara gjatë procesit të marrjes në dorëzim të kutive të votimit nga KQV-ja në KZAZ dhe gjatë procesit të numërimit të votave në VNV). 

- Model 05 R: Vërtetim për zgjedhësit që janë në listën përfundimtare të zgjedhësve në zonën përkatëse të administrimit zgjedhor (Në përputhje me Model 05 R, Sekretari, me kërkesë të zgjedhësve, jep vërtetime nëse ata ndodhen në listën përfundimtare të zgjedhësve në zonën përkatëse të administrimit zgjedhor).

- Model 06 R: Vërtetim për zgjedhësit që nuk janë në listën përfundimtare të zgjedhësve në zonën përkatëse të administrimit zgjedhor (Në përputhje me Model 06 R, Sekretari, me kërkesë të zgjedhësve, jep vërtetime nëse ata nuk ndodhen në listën përfundimtare të zgjedhësve në zonën përkatëse të administrimit zgjedhor, për t’u përdorur nga zgjedhësi në gjykatën e rrethit gjyqësor përkatës).

- Model 07 R: Shpallje e kandidatëve për Kryetar Bashkie/Komune. (KZAZ-ja pas verifikimit të dokumentacionit të çdo kandidati për kryetar dhe konstatimit të tij të rregullt merr vendim për regjistrimin e tij dhe më pas shpall listën e plotë me emrat e kandidatëve të mbështetur nga partitë politike dhe nga një grup zgjedhësish). 
KREU IV
REGJISTRIMI I KANDIDATËVE
REGJISTRIMI I KANDIDATËVE PËR KRYETAR BASHKIE/KOMUNE DHE I LISTËS SHUMEMËRORE PËR KËSHILLAT VENDORE

Regjistrimi i kandidatëve apo listave shumemërore për zgjedhjet e organeve të qeverisjes vendore bëhët në KZAZ-në që mbulon njësinë e qeverisjes vendore. Dokumentacioni i duhur depozitohet në KZAZ-në përkatëse jo më vonë se 40 ditë nga data e zgjedhjeve (28 Mars 2011).
Në zgjedhjet për organet e qeverisjes vendore, të datës 8 maj 2011, të drejtën për të paraqitur kërkesë për regjistrim të kandidatëve për kryetar bashkie/komune dhe listave shumemërore për anëtarë këshilli bashkie/komune, në KZAZ e kanë të gjitha:

1. Partitë politike të cilat janë regjistruar në KQZ;

2. Koalicionet të cilat janë regjistruar në KQZ;

3. Komitetet nismëtare të regjistruara në KZAZ (të cilët paraqesin kërkesën për regjstrimin e kandidatit të propozuar nga zgjedhësit);
Të drejtën për të kandiduar në zgjedhjet për organet e qeverisjes vendore e kanë vetem shtetasit të cilët janë me vendbanim në zonën zgjedhore përkatëse për të cilën kërkojnë të kandidojnë. (n.108, p.2 e Kushtetutës).
PROCEDURAT E REGJISTRIMIT TË KANDIDATËVE PËR KRYETAR BASHKIE/KOMUNE

1. Partia politike, që kërkon të regjistrojë një kandidat për kryetar bashkie/komune duhet të depozitoje në KZAZ, dokumentacionin e mëposhtëm:
    i.Kërkesën e partisë për regjistrimin e kandidatit për kryetar bashkie/komune Model 01;

    ii.Deklaratën e kandidatit, që gëzon të drejtën dhe vullnetin për të kandiduar Model 05;
    iii.Çertifikatë lindjeje të kandidatit; 

    iv.Vërtetim për zotërimin e mandatit në Kuvend apo Këshillin e Bashkisë/Komunës;

Nëse partia politike nuk zotëron mandat në Kuvend apo Këshillin përkatës dokumentacioni i mësipërm duhet të shoqërohet me Listën e Zgjedhësve, që mbështesin kandidatin e propozuar nga partia politike, Model-11. Lista e zgjedhësve duhet të përmbajë 1% të zgjedhësve të zonës zgjedhore përkatëse (Bashkisë/Komunës).

Lista e zgjedhësve duhet të shoqërohet më deklaratat e zgjedhësit, që mbështesin kandidatin, përpara noterit ose përpara KZAZ-së, Model 09. 
Bashkëlidhur kësaj deklarate duhet të jetë çertifikata e lindjes, e zgjedhësit i cili ka nënshkruar.

KUJDES! Mund t’i referoheni n.70, p.6 të KZ për Listën e Zgjedhësve, që mbështesin partinë politike, kur ajo nuk zotëron mandat në Kuvend apo Këshillin e Bashkisë/Komunës
2. Koalicioni, që kërkon të regjistrojë një kandidat për kryetar bashkie/komune duhet të depozitojë në KZAZ dokumentacionin e mëposhtëm:
 i.Kërkesën e koalicionit, për regjistrimin e kandidatit për kryetar Bashkie/Komune Model 02;

 ii.Deklaratën e kandidatit, që gëzon të drejtën dhe vullnetin për të kandiduar Model 06;

 iii.Çertifikatë lindjeje të kandidatit;

 iv.Vërtetim për zotërimin e mandateve në Kuvend apo Këshillin e Bashkisë/Komunës. 
Koalicioni duhet të zotërojë një numër mandatesh në Kuvend apo Këshillin përkatës, jo më të vogël se numri i partive pjesëtare të këtij koalicioni.

Në rast se koalicioni nuk zotëron mandate në Kuvend apo Këshill, dokumentacioni i mësipërm duhet të shoqërohet me listën e zgjedhësve, që mbështesin kandidatin e propozuar nga Koalicioni, Model 11;

Lista e zgjedhësve duhet të shoqërohet më deklaratat e zgjedhësve, që mbështesin kandidatin, përpara noterit ose përpara KZAZ-së, Model 09. Bashkëlidhur kësaj deklarate duhet të jetë çertifikata e lindjes, e zgjedhësit i cili ka nënshkruar.

3.Komiteti Nismëtar, që kërkon të regjistrojë një kandidat të propozuar nga zgjedhësit për kryetar bashkie/komune duhet të depozitojë në KZAZ dokumentacionin e mëposhtëm:

i.Kërkesën e Komitetit Nismëtar, për regjistrimin e kandidatit të propozuar nga zgjedhësit Model 04;

ii.Deklaratën e kandidatit, që gëzon të drejtën dhe vullnetin për të kandiduar, Model 07;

iii.Deklaratën e kandidatit të propozuar nga zgjedhësit, se nuk është pjesë e asnjë partie apo koalicioni dhe as të mbështesë haptazi apo në mënyrë të tërthortë, ndonjë subjekt tjetër zgjedhor, Model-08;

iv.Çertifikatë lindjeje të kandidatit;

v.Vërtetim për zotërimin e mandatit si Kryetar Bashkie/Komune në zonën zgjedhore përkatëse;

Nëse kandidati i propozuar nga zgjedhësit nuk është kryetar bashkie/komune, dokumentacioni i mësipërm duhet të shoqërohet me Listën e Zgjedhësve, që mbështesin kandidatin e propozuar nga zgjedhësit Model-11. Lista e zgjedhësve duhet të përmbajë 1% të zgjedhësve të zonës zgjedhore përkatëse.

Lista e zgjedhësve duhet të shoqërohet më deklaratat e zgjedhësit, që mbështesin kandidatin, përpara noterit ose përpara KZAZ-së, Model 09. Bashkëlidhur kësaj deklarate duhet të jetë çertifikata e lindjes, e zgjedhësit i cili ka nënshkruar.
Kujdes: Ju mund t’i referoheni n.70, p.5 të KZ për përjashtimin nga detyrimi i Listës mbështetëse të kandidatit të propozuar nga zgjedhësit, nëse janë kryetarë bashkie/komune

3.1 Komiteti Nismëtar, që kërkon të regjistrojë një kandidat të propozuar nga zgjedhësit për këshillin e Bashkisë/Komunës duhet të depozitojë në KZAZ dokumentacionin e mëposhtëm:

i. Kërkesën e Komitetit Nismëtar, për regjistrimin e kandidatit të propozuar nga zgjedhësit Model 04;

ii. Deklaratën e kandidatit, që gëzon të drejtën dhe vullnetin për të kandiduar, Model 07;

iii. Deklaratën e kandidatit të propozuar nga zgjedhësit, se nuk është pjesë e asnjë partie apo koalicioni dhe as të mbështesë haptazi apo në mënyrë të tërthortë, ndonjë subjekt tjetër zgjedhor, Model-08;

iv. Çertifikatë lindjeje të kandidatit ose kopje të dokumentit të identifikimit;

v. Listën e Zgjedhësve, që mbështesin kandidatin për këshillin e Bashkisë/Komunës të propozuar nga zgjedhësit Model-11. 
Lista e zgjedhësve duhet të përmbajë 1% të zgjedhësve të zonës zgjedhore përkatëse.

Lista e zgjedhësve duhet të shoqërohet më deklaratat e zgjedhësit, që mbështesin kandidatin, përpara noterit ose përpara KZAZ-së, Model 09. Bashkëlidhur kësaj deklarate duhet të jetë çertifikata e lindjes, e zgjedhësit i cili ka nënshkruar.

- Për regjistrimin e një kandidati të propozuar nga zgjedhësit, për Kryetar Bashkie/Komune ose anëtar këshilli Bashkie/Komune, 60 ditë para datës së zgjedhjeve regjistrohet në KZAZ një komitet nismëtar(Modeli-03). Komiteti nismëtar  përbëhet nga jo më pak se 9 zgjedhës, me banim në zonën zgjedhore (Bashki/Komunë). Komiteti nismëtar për t'u regjistruar duhet të depozitojë në KZAZ: 
i.Kërkesën për regjistrimin e komitetit nismëtar 

ii.Çertifikatën e lindjes për secilin pjesëtar të komitetit nismëtar. 
PROÇEDURAT E REGJISTRIMIT TË LISTËS SHUMEMËRORE TË KANDIDATËVE PËR KËSHILLAT VENDORË

Partia politike/partia pjesëtare e koalicionit/koalicioni, që kërkon të regjistrojë listën shumemërore të kandidatëve për këshillin e Bashkisë/Komunës duhet të depozitojnë në KZAZ dokumentacionin e mëposhtëm:

1.Kërkesën për regjistrimin e Listës shumemërore të kandidatëve për këshillin e Bashkisë/Komunës Model 10;

2.Deklaratën e nënshkruar nga çdo kandidat, që gëzon të drejtën dhe vullnetin për të kandiduar Model 05 (Në rastin kur kërkesën për regjistrim e bën një Parti Politike) ose Model 06 (Në rastin kur kërkesën për regjistrim e bën Partia Politike pjestare e Koalicionit ose Koalicioni);

3.Çertifikatë lindje të çdo kandidati në listë ose kopje te dokumentit të identifikimit;

4.Vërtetim për zotërimin e mandateve në Kuvend apo Këshillin e Bashkisë/Komunës. 

Nëse partia politike nuk zotëron mandat në Kuvend apo Këshillin përkatës dokumentacioni i mësipërm duhet të shoqërohet me Listën e Zgjedhësve që mbështesin Partinë Politike, Model-11. Lista e zgjedhësve duhet të përmbajë 1% të zgjedhësve të zonës zgjedhore përkatëse.

Lista e zgjedhësve duhet të shoqërohet me deklaratat e zgjedhësve, që mbështesin partinë politike, përpara noterit ose përpara KZAZ-së Model 09. Bashkëlidhur kësaj deklarate duhet të jetë çertifikata e lindjes, e zgjedhësit i cili ka nënshkruar.
Nëse partitë politike pjesëtare të koalicionit ose koalicioni nuk zotërojnë bashkarisht në Kuvend apo në Këshillin e Bashkisë/Komunës një numër mandatesh sa është numri i partive pjesëtare të koalicionit dokumentacioni i mësipërm duhet të shoqërohet me  Listën e Zgjedhësve, që mbështesin partinë politike pjesëtare të koalicionit apo koalicionin Model-11. Lista e zgjedhësve duhet të përmbajë 1% të zgjedhësve të zonës zgjedhore përkatëse.

Lista e zgjedhësve duhet të shoqërohet më deklaratat e zgjedhësit, që mbështesin partinë politike pjesëtare të Koalicionit apo Koalicionin, përpara noterit ose përpara KZAZ-së Model 09. Bashkëlidhur kësaj deklarate duhet të jetë çertifikata e lindjes, e zgjedhësit i cili ka nënshkruar.
 Kujdes: Numri i kandidatëve në listën e depozituar nga partia politike/koalicioni nuk duhet të jetë më i vogël se sa numri i mandateve, që do të zgjidhen në zonën zgjedhore përkatëse, n.67, p. 4 e KZ
	Kujdes: Numri i kandidatëve në listën shumemërore të partisë pjesëtare të koalicionit nuk duhet të jetë më i vogël sesa gjysma e mandateve, që zgjidhen në zonën zgjedhore përkatëse, n.67, p.4 e KZ


Komisioni i Zonës së Administrimit Zgjedhor është i detyruar të pranojë në çdo rast dokumentacionin e paraqitur për regjistrim. 

KZAZ-ja plotëson në tre kopje, procesverbalin e dorëzimit të dokumenteve të kandidimit  sipas të dhënave të kërkuara në Modelin-12, duke shënuar sipas rastit edhe mangësitë në kolonën e vërejtjeve të këtij procesverbali.

Një kopje i jepet personit, që dorëzon dokumentet e kandidimit, një kopje administrohet nga sekretari i KZAZ-së dhe një kopje dërgohet në KQZ

Sekretari i KZAZ-së regjistron në Regjistrin e Korrespondencës të KZAZ-së kërkesën për regjistrim.

VERIFIKIMI I DOKUMENTACIONIT TË KANDIDIMIT

Komisioni i Zonës së Administrimit Zgjedhor, sapo të marrë në dorëzim dokumentacionin e kandidimit, menjëherë verifikon rregullsinë e këtij dokumentacioni.

· KZAZ-ja verifikon nëse kërkesat për regjistrim janë të nënshkruara nga Kryetari i partisë politike apo përfaqësuesi i autorizuar/kryetarët e partive politike të koalicionit apo përfaqësuesi i autorizuar i koalicionit/komiteti nismëtar i regjistruar në KZAZ-në përkatëse;

· KZAZ-ja verifikon nëse gjeneralitetet e kandidatit në listë janë të njëjta me ato të çertifikatës së lindjes (kandidatët për Kryetar Bashkie/Komune); Çertifikatë lindje ose kopjen e dokumentit te identifikimit (Kandidatët për Këshilla Vendor);
· KZAZ-ja verifikon nëpërmjet çertifikatës së lindjes nëse kandidati për Kryetar Bashkie/Komune është banor i zonës zgjedhore përkatëse. KZAZ-ja verifikon nëpërmjet çertifikatës së lindjes nëse kandidati për këshillat vendor është banor i zonës zgjedhore përkatëse. Në rast se kandidati për këshillat vendor e ka të pamundur depozitimin e çertifikatës, KZAZ-ja  nëpërmjet kopjes së dokumentit të identifikimit bën verifikimin e vendbanimit me çdo mënyrë të mundshme për të krijuar bindjen e brendshme (sugjerohet, verifikimi në listën paraprake të zgjedhësve për zgjedhjet për organet e qeverisjes vendore 8 maj 2011, e cila gjendet në faqen zyrtare të internetit të Drejtorisë së Përgjithshme të Gjendjes Civile);
· KZAZ-ja verifikon nëse një në çdo tre emra në listën shumemërore i përket secilës gjini;

· [image: image2.png]



· KZAZ-ja verifikon nësë një zgjedhës, i cili ka nënshkruar një deklaratë për të mbështetur një kandidat/parti politike/koalicion nuk ka nënshkruar në një listë tjetër mbështetëse në të njëjtën zonë zgjedhore.

- Nëse dokumentacioni i paraqitur rezulton në përputhje me kërkesat e mësipërme, KZAZ-ja menjëherë merr vendim për regjistrimin e kandidatëve apo listave shumemërore,         Model 10 V. 

- Nëse dokumentacioni i paraqitur ka parregullsi apo mospërmbushje të kërkesave të Kodit Zgjedhor, KZAZ-ja ia kthen subjekteve zgjedhore dokumentacionin për korrigjim jo më vonë se 35 ditë nga data e zgjedhjeve.

Subjektet zgjedhore pasi të korrigjojnë parregullsitë e caktuara duhet të ridepozitojnë në KZAZ këtë dokumentacion jo më vonë se 32 ditë nga data e zgjedhjeve.

KZAZ-ja pasi ka marrë dokumentacionin e korrigjuar duhet të marrë vendim për regjistrimin Model 10 V apo mos regjistrimin e kandidatit apo listës shumemërorë Model 11 V,  brenda 48 orëve nga afati i sipërpërmendur.

KZAZ duhet të përcaktojë një numër minimal për numrin e personave mbështetës, që kërkohen për regjistrimin e kandidatëve/listave, që duhet të jenë 1% e votuesve në një zonë të caktuar zgjedhore (bashki/komunë). KZAZ për qëllim të verifikimit të listave të zgjedhësve, që mbështesin kandidatin/partinë/koalicionin duhet të kërkojë zyrtarisht nga organet e qeverisjes vendore numrin e saktë të zgjedhësve të zonës zgjedhore përkatëse.

Shembull :

Depozitimi i deklaratës mbështetëse përpara nëpunësit të KZAZ-së
Zgjedhësit mund të nënshkruajnë deklaratën  në mbështetje të regjistrimit të kandidatëve, listave të partive apo koalicioneve. Gjatë orarit të punës, KZAZ-ja  duhet të delegojë të paktën një anëtar në detyrë, i cili të ketë mundësi të ndjekë procesin e depozitimit të firmave. 

Një firmë duhet të shoqërohet me një deklaratë dhe një çertifikatë lindje, si dhe kopje të dokumentit të identifikimit, ku konfirmohet emri, atësia, mbiemri, adresa e përhershme vendbanimi dhe numri i dokumentit të identifikimit.  

Gjatë depozitimit të deklaratës mbështetëse nëpunësi i KZAZ-së duhet të verifikojë nëse zgjedhësi plotëson kushtet e mëposhtme:

- ka  të drejtë vote

-banon në zonën zgjedhore përkatëse (bashkinë/komunën). 

Këto të dhëna duhet të verifikohen me çertifikatën e lindjes. 



Shpallja e kandidatëve për Kryetar Bashkie/Komune të regjistruar në KZAZ
Pas regjistrimit të kandidatëve, KZAZ-ja kryen këto veprime: 
a.  Shpall kandidatët për kryetar bashkie/komune, duke plotësuar Modelin 07 dhe e afishon atë pranë KZAZ-së; 

b.  Publikon  në median lokale, emrat dhe përkatësitë partiake të të gjithë kandidatëve të regjistruar për kryetar bashkie/komune. 
Dorëzimi i dokumentacionit të kandidatëve në KQZ
Menjëherë pas mbarimit të afatit të regjistrimit të kandidatëve, KZAZ-ja dërgon dorazi në KQZ:
1. Një kopje të procesverbalit të marrjes në dorëzim të dokumentacionit të paraqitur nga çdo kandidat, 
2. Një kopje të vendimit të regjistrimit apo mosregjistrimit të kandidatit, të shoqëruar me gjithë dokumentacionin e kandidimit, 

3. Një kopje të shpalljes së kandidatëve për kryetar bashkie/komune. 
KREU V
ORGANIZIMI DHE FUNKSIONI I KQV

Përbërja dhe emërimi i anëtarëve të KQV-së 
KQV-ja është organ kolegjial. Ajo përbëhet nga shtatë anëtarë dhe sekretari, të cilët emërohen vetëm për periudhën e zgjedhjeve.
Të drejtën për të paraqitur propozime për anëtarë të KQV-së, sipas përbërjes së KZAZ-së e kanë partitë politike, të cilët kanë anëtarët e tyre në KZAZ. 

Në çdo rast, zëvendëskryetari dhe sekretari i KQV-së do të propozohet nga partia e kundërt me partinë politike e cila ka propozuar kryetarin e KQV-së, si dhe të caktojë se kush nga 2 anëtarët e propozuar do të jetë zv.kryetar i KQV-së përkatëse dhe kush sekretar i KQV-së.

Partitë politike mund t’ju delegojnë degëve lokale të tyre të drejtën e propozimit për anëtarë të KQV-ve, që përfshihen në territorin, që mbulon dega lokale përkatëse.
KUJDES! Të dhënat që përmban propozimi i partisë politike, për anëtar të KQV-së, përcaktohen në n.38 të KZ dhe n.4, p.2 të U.4, dt.9.3.2009  
KZAZ-ja vlerëson propozimet e sjella nga partitë politike për emërimin e anëtarëve dhe sekretarit të KQV-së, të cilët duhet të plotësojnë parakushtet e poshtëshënuara:
      a) gëzon të drejtën për të qenë zgjedhës; 

      b) ka të paktën arsimin e mesëm; 

      c) është me vendbanim brenda zonës zgjedhore përkatëse; 

      ç) nuk është dënuar me vendim gjyqësor të formës së prerë për kryerjen e një krimi;

      d) ndaj tij nuk është marrë masë disiplinore në proceset zgjedhore të mëparshme.
*Në rastin e propozimit të Sekretari të KQV-së, si rregull duhet të ketë arsimin e lartë.

Anëtari dhe sekretari i KQV-së nuk mund të jenë:
· deputetë ose kandidatë për deputet në Kuvend;

· të zgjedhur në organet e zgjedhura të qeverisjes vendore; 

· ushtarakë, punonjës të strukturave të Policisë së Shtetit ose të Shërbimit Informativ

Shtetëror; 
ose

· anëtarë apo sekretarë të një komisioni tjetër zgjedhor.

KZAZ-ja merr vendime për emërimin e anëtarëve dhe sekretarit të  KQV-së, kur konstaton se propozimi është në përputhje me kërkesat e sipërcituara,  jo më vonë se 5 (pesë) ditë nga paraqitja e propozimeve të partive politike përkatëse dhe i regjistron ato në Regjistrin e Vendimeve. Kopje të vendimeve të mësipërme i dërgohen menjëherë çdo KQV-je të ZAZ-së përkatëse. Një kopje e tij shpallet publikisht në hyrje të vendndodhjes së KQV-së përkatëse dhe një kopje i dërgohet KQZ-së.
KUJDES! Respektoni afatet për emërimin e KQV-së, në çdo rast emërimi i tyre bëhet jo më vonë se 20 ditë para datës së zgjedhjeve, mund t’i referoheni edhe n.21, pika 9, n.36 dhe  n.39, pika 1, shkronja “ç” të KZ, si dhe n.4, p.1 e U. 4, dt. 09.03.2009
Afati i mësipërm duhet të zbatohet me korrektësi edhe për faktin, se në këtë periudhë do të zhvillohet programi trajnues me të gjithë anëtarët e KQV-ve të bashkisë apo komunës përkatëse. Zhvillimi i programit trajnues është detyrim ligjor për KQZ-në  dhe pjesëmarrja e anëtarëve të KQV-së është e  detyrueshme.
Procedurat për shkarkimin, lirimin dhe plotësimin e vendit vakant të anëtarit dhe sekretarit  të KQV-së

Shkarkimi i anëtarëve dhe Sekretarit të KQV-së

Anëtari dhe sekretari i KQV-së shkarkohen nga detyra me vendim të KZAZ-së kur: 

· shkelin dispozitat e Kodit Zgjedhor ose të akteve nënligjore në zbatim të tij lidhur me detyrat e KQV-së;

· dënohen me vendim gjyqësor të formës së prerë për kryerjen e një krimi; 
· nuk paraqiten në detyrë, pa shkaqe të arsyeshme për më shumë se 2 (dy) ditë rresht;
ose  
          nuk marrin pjesë në trajnimet ose nuk kalojnë testimet e organizuara nga KQZ-ja.
Propozimi për shkarkimin e anëtarit dhe sekretarit të KQV-së mund të bëhet nga çdo subjekt zgjedhor. Propozuesit në të gjitha rastet duhet të paraqesin në KZAZ-në përkatëse së bashku me propozimin edhe provat mbi të cilat mbështesin propozimin për shkarkim. 

KZAZ-ja merr vendim për shkarkimin e anëtarit dhe sekretarit të KQV-së, kur votojnë pro shumica e anëtarëve të saj. Anëtari dhe sekretari i KQV-së, i shkarkuar nga detyra me vendim të KZAZ-së, nuk mund të rizgjidhet në këtë detyrë. 
KUJDES! Për shkarkimin e anëtarit/sekretarit të KQV-së mund t’i referoheni n.35 dhe n.39 të KZ, ndërsa për propozimin e ri, KZAZ-ja respekton kërkesat e neneve 29, 36 e në vijim të KZ

Lirimi i anëtarëve dhe sekretarit të KQV-së

Anëtarët dhe sekretari i KQV-së lirohen nga detyra me vendim të KZAZ-së kur: 
· kanë marrëdhënie krushqie të afërt ose gjinie deri në shkallë të dytë me ndonjërin nga

 kandidatët që konkurrojnë në zonë zgjedhore për organet e qeverisjes vendore;

· janë në marrëdhënie pune me ndonjërin nga kandidatët që konkurrojnë në zonë; 

· subjekti zgjedhor që i ka propozuar kërkon zëvendësimin e tyre; 

· nuk plotësojnë më kushtet për të qenë zgjedhës. 

Propozimi për lirimin e anëtarit dhe sekretarit të KQV-së bëhet nga subjekti zgjedhor propozues. Propozuesit për rastet e parashikuara sa më sipër, duhet të paraqesin në KZAZ-në përkatëse së bashku me propozimin për anëtarin e ri edhe dokumentacionin e nevojshëm për këtë kandidaturë. KZAZ-ja merr vendim për lirimin kur votojnë pro shumica e anëtarëve të saj.
Anëtari dhe sekretari i KQV-së, i liruar nga detyra përkatëse, nuk mund të rizgjidhet në këtë detyrë. Në propozimin e ri, KZAZ-ja respekton të njëjtat procedura që ndiqen në rastet e shkarkimit të anëtarëve dhe sekretarit të KQV-së, të parashikuara më sipër.

Plotësimi i vendeve vakante të krijuara në KQV

Kur vendi i një anëtari të KQV-së për çfarëdolloj shkaku mbetet vakant, KZAZ-ja i kërkon  degës lokale të partisë politike përkatëse (anëtar i së cilës është shkarkuar apo liruar nga detyra) të paraqesë propozimin për anëtarin e ri, i cili duhet të emërohet brenda 3 (tri) ditëve nga data e krijimit të vendit të lirë, por jo me vonë se 24 orë para hapjes së procesit të votimit. 
Kur anëtari i KQV-së jep dorëheqjen, ajo paraqitet me shkrim dhe depozitohet pranë KQV-së, dhe sekretari i saj e dërgon atë menjëherë në KZAZ-në përkatëse. Në këtë rast, për zëvendësimin e anëtarit të KQV-së, KZAZ-ja njofton degën lokale të partisë politike, anëtar i të cilit ishte anëtari që paraqiti dorëheqjen, për të sjellë propozimin e ri dhe më pas zbaton të njëjtat procedura me ato të parashikuara më sipër.

Kur vendi i anëtarit të KQV-së mbetet vakant ditën e votimit njoftohet menjëherë KZAZ-ja, e cila pasi bën verifikimet përkatëse fillon procedurat për emërimin e anëtarit të ri. KZAZ-ja i kërkon partisë politike anëtari i së cilës ka krijuar vakancën, të sjellë menjëherë propozimin për anëtarin e ri. Në këtë rast emërimi i anëtarit të ri bëhet jo më vonë se 2 (dy) orë nga njoftimi i largimit të anëtarit të mëparshëm të KQV-së. 

Në rast se ditën e zgjedhjeve do të ketë zëvendësime, trajnimi i anëtarëve të KQV-së do të bëhet nga sekretari i KQV-së ose inspektori rajonal ose ndihmësi teknikë (për transmetimin e të dhënave)-trajnues, sepse si rregull anëtari dhe sekretari  KQV-së duhet të jenë trajnuar për legjislacionin.
KQV-të e posaçme, organizimi dhe funksionet e tyre
KZAZ-ja i propozon KQZ-së krijimin e KQV-ve të posaçme në institucione të posaçme, të cilat do të funksionojnë në të njëjtat kushte si KQV-të e zakonshme. Këto institucione të posaçme janë burgjet, vendet e paraburgimit, spitalet dhe institucionet e tjera shëndetësore si dhe repartet ushtarake.

Drejtuesit e këtyre institucioneve janë përgjegjës për përgatitjen, 40 ditë para datës së votimit, e listave  të zgjedhësve me vendbanim në njësinë zgjedhore, ku ndodhet institucioni dhe ia dërgojne atë kryetarit të njësisë së qeverisjes vendore përkatëse. Kryetari i njësisë së qeverisjes vendore duhet t’i përfshijë këta zgjedhës në listën e zgjedhësve të njësisë së tij. Kjo listë i dërgohet Drejtorisë së Përgjithshme të Gjendjes Civile, që t’i heqin ata nga lista e zgjedhësve të vendbanimit të tyre.

Për spitalet dhe institucionet e tjera shëndetësore, afati për të plotësuar listën e zgjedhësve është 30 ditë përpara datës së zgjedhjeve.
KUJDES! Ju mund të gjeni pjesën, që trajton listat e zgjedhësve në institucionet e posaçme në nenet 43 dhe 59 të Kodit Zgjedhor
KREU VI

VERIFIKIMI I AMBIENTEVE TË QENDRAVE TË VOTIMIT TË NGRITURA NË ZAZ
Si rregull i përgjithshëm, Qendrat e Votimit nuk mund të krijohet në ndërtesa private pa autorizimin e KQZ-së, në ndërtesa që përdoren nga administrata publike me përjashtim të institucioneve arsimore, kulturore dhe shëndetësore (shkolla, spitale etj.) ose në ndërtesa që përdoren apo janë në pronësi të partive politike ose kandidatëve.

Mjediset e identifikuara për ngritjen e qendrave të votimit duhet të kenë madhësi të përshtatshme, që të lejojnë zhvillimin e duhur të procesit të votimit, si dhe vendosjen e pajisjeve të nevojshme. Aty ku është e mundur, duhet të jenë lehtësisht të aksesueshme për personat me aftësi të kufizuar. Si rregull, qendrat e votimit duhet të kenë të paktën një sipërfaqe prej 30 m2, me ndriçim të mjaftueshëm si dhe të jenë të vendosura në katin e parë. 

KUJDES! Ju mund të gjeni referencën ligjore që trajton caktimin e zonave të qendrave të votimit dhe vendndodhjen e tyre në n.62, 93 dhe 108, p.7 të KZ për zgjedhësit që nuk mund të votojnë vetë dhe n.14, p.6 e U. nr.2, dt.25.02.2009 i KQZ-së
Më poshtë paraqitet një tabelë – shembull, që mund të ndihmojë në përzgjedhjen e vendeve në bazë të kritereve objektivë:
	NR
	ÇËSHTJE
	PO 
	JO
	VEPRIME QE DUHET TE KRYHEN

	1
	Karakteristikat e jashtme të vendit
	
	
	

	
	▪ A janë dyshemetë/korridoret të sigurta dhe a është gjerësia e tyre e mjaftueshme? (minimumi 1.2 m*)
	
	
	

	
	▪ A ndodhen rampa në afërsi të hyrjes?
	
	
	

	
	▪ A ndodhet hyrja në kat të parë dhe a është ajo me gjerësi të mjaftueshme? (minimumi 1.2 m*)
	
	
	

	
	▪ Nëse nuk ndodhen rampa, është i mundur sigurimi i rampave të lëvizshme?
	
	
	

	2
	 Hyrjet në Qendrat e Votimit 
▪ A ka prag/rampa të lëvizshme në hyrjen e Qendrës së Votimit?
	
	
	

	
	▪ A ka hyrja gjerësi të mjaftueshme? (minimumi 1.2 m*)
	
	
	

	
	▪ Nëse “Jo”, a ndodhet hyrje tjetër alternative për personat me aftësi të kufizuar që përdorin karrige me rrota?
	
	
	

	
	▪ A ka ndriçim të mjaftueshëm në hyrje?
	
	
	

	3
	Korridoret e brendshme drejt vendit të votimit (nëse ka)
	
	
	

	
	▪ A ndodhen dyer/mure në gjendje të tillë që mund të krijojnë rrezik?
	
	
	

	
	▪ A është korridori drejt vendit të votimit i parrëshqitshëm dhe me gjerësi të mjaftueshme (minimumi 1.2 m*)?
	
	
	

	
	▪ A ndodhen pragje ose shkallë si pjesë e korridoreve drejt vendit të votimit?
	
	
	

	
	▪ Nëse “Jo”, a ndodhet ashensor?
	
	
	

	
	▪ A është i mjaftueshëm ndriçimi përgjatë korridorit?
	
	
	

	4
	Veçori ndihmëse në vendin e votimit (lehtësira)
	
	
	

	
	▪ A sigurohet hapësira e duhur për lëvizje të shpejtë dhe të lirshme?
	
	
	

	
	▪ A mund të sigurohet të paktën një dhomë e fshehtë votimi për personat me aftësi të kufizuar?
	
	
	

	
	▪ A është ndriçimi efektiv dhe a i nevojiten Kryetarit të KQV-së udhëzime specifike për vendin ku do të vendosen dhomat e votimit?
	
	
	

	
	▪ A mund të vendosen postera udhëzues për zgjedhësit në lidhje me rregullat gjatë proçesit të votimit?
	
	
	

	*
	Për të ndihmuar personat me aftësi të kufizuar që përdorin karrige me rrota.
	
	
	


KREU VII 

LISTA PËRFUNDIMTARE E ZGJEDHËSVE
Lista përfundimtare e zgjedhësve dhe shpallja e saj

KZAZ-së i dërgohet e printuar nga kryetari njësisë së qeverisjes vendore (bashkisë/komunës) lista përfundimtare e zgjedhësve, e printuar në tre formate, jo më vonë se 30 ditë para datës së zgjedhjeve, si më poshtë:
a. listë zgjedhësish e ndarë sipas qendrave të votimit. Kjo listë shpallet nga KZAZ-ja pranë çdo qendre votimi në një vend publik me hyrje të lirë, jo më vonë se 25 ditë përpara datës së zgjedhjeve; 
b. listë zgjedhësish e ndarë sipas qendrave të votimit (kjo listë i dorëzohet KQV-së përkatëse bashkë me materialet e tjera të votimit nga KZAZ-ja  për t’u përdorur nga KQV-ja në ditën e zgjedhjeve). Ky format përmban, përveç elementëve të tjerë, edhe numrin personal të dokumentit identifikues, si dhe vendin për nënshkrimin e zgjedhësit;
c. listë zgjedhësish në nivel zone zgjedhore, ose njësie të qeverisjes vendore, e renditur sipas rendit alfabetik të mbiemrit të zgjedhësve. Ky format mbahet nga KZAZ-ja dhe për çdo rast shërben për informim të zgjedhësve.

Zgjedhësi, që nuk është i regjistruar në listën përfundimtare të zgjedhësve
Zgjedhësit kur vërejne se emri i tyre nuk është përfshirë në Listën Përfundimtare të Zgjedhësve të QV-së, fillimisht i drejtohet KZAZ-së  për të kontrolluar në listën përkatëse të zgjedhësve të zonës zgjedhore. 
Në çdo rast Sekretari i KZAZ-së me kërkesë të zgjedhësve të interesuar, lëshon vërtetime, kur emri i zgjedhësit gjendet në listë, (Model 5), ose jo në listën përfundimtare të zgjedhësve në zonën përkatëse të administrimit zgjedhor (Model 6).

Zgjedhësit kanë të drejtën e paraqitjes së kërkesës në gjykatën e rrethit gjyqësor përkatës, kur vërejnë se nuk janë të regjistruar në listën përfundimtare të zgjedhësve të zonës së qendrës së votimit të vendbanimit të tyre, deri 24 orë përpara datës së zgjedhjeve. Gjykatat e rretheve gjyqësore shqyrtojnë dhe vendosin në lidhje me këto kërkesa edhe në ditën e zgjedhjeve, por jo më vonë se 6 orë përpara mbylljes së votimit. Vendimi i gjykatës duhet të përmbajë lejimin e kërkuesit për të votuar në zgjedhjet përkatëse, si dhe numrin e qendrës së votimit në të cilën ai mund të votojë.
KUJDES! Çdo shtetas shqiptar, që ka mbushur moshën 18 vjeç, qoftë edhe në ditën e zgjedhjeve ka të drejtë të votojë. 
Ju mund t’i referoheni neneve 3 dhe 55 të Kodit Zgjedhor.
KREU VIII
ANKESA
KZAZ brenda juridiksionit dhe kompetencave të saj merr vendime në bazë Kodit Zgjedhor dhe akteve nënligjore të KQZ-së. Vendimet e KZAZ-së ankimohen në KQZ. 

Në mbështetje të nenit 124, pika 1 dhe 2 të Kodit Zgjedhor,
A. çdo subjekti:

1. Kandidat për Kryetar Bashkie / Komune të mbështetur nga partitë politike,

2. Kandidat për kryetar Bashkie /Komune të propozuar nga zgjedhësit

3.Vëzhgues, kur akreditimi i delegohet KZAZ-së, 

· çdo parti politike ose koalicion i regjistruar në KQZ si subjekt zgjedhor
· organizatë joqeveritare shqiptare dhe e huaj, organizatë ndërkombëtare, përfaqësues të shteteve të huaja dhe mediave
B. çdo individi: 

-kandidat për anëtar këshilli Bashkie /Komune të mbështetur nga partitë politike, 
 -kandidat për anëtar këshilli Bashkie /Komune të propozuar nga zgjedhësit,  
tё cilit i cënohen interesat e tij të ligjshme, pra u ёshtё refuzuar kёrkesa pёr regjistrim në KZAZ, kanё të drejtë të ankohen kundër vendimeve të KZAZ-së, në KQZ, brenda tre ditëve nga marrja e vendimit. 
Kërkesa ankimore duhet të përmbajnë elementët:

· emrin e plotë të subjektit/individit ankues dhe adresën e tij;

· bazën ligjore;

· referimin te vendimi që ankimohet;

· përshkrimin e shkurtër të shkeljes së pretenduar;

· përshkrimin e fakteve, argumenteve dhe dispozitave ligjore tek të cilat ai mbështet ankimin;

· tregimin e provave të cilat kërkon të marrë gjatë procesit të shqyrtimit të ankimit, si dhe burimin e tyre
· datën dhe firmën e ankuesit.
Ankuesi duhet të depozitojë, se bashku me ankimin edhe vendimin e plotë ndaj të cilit ushtrohet ankimi, me përjashtim të rastit kur KZAZ-ja nuk merr vendim.
Lidhja 1

KODI I SJELLJES PËR KOMISIONERËT ZGJEDHORË 



 

Për t'iu përmbajtur parimeve bazë të administrimit të zgjedhjeve, siç parashikohet në ligj, në mënyrë të veçantë kërkesave për legjitimitet, transparencë, paanshmëri dhe profesionalizëm,  komisionerët zgjedhorë duhet: 

· Të punojnë për t'i ofruar çdo votuesi cilësinë më të lartë të shërbimit të kërkuar për t'u mundësuar votuesve të ushtrojnë të drejtat e tyre dhe të sigurojnë zhvillimin e zgjedhjeve demokratike.  
· Të punojnë konform ligjeve shqiptare, të respektojnë aktet ligjore dhe nënligjore dhe t’i zbatojnë ato në mënyrë të pavarur dhe të paanshme. 
· Të marrin vendime të qarta dhe të kuptueshme për të gjithë pjesëmarrësit në procesin zgjedhor.  

· Të punojnë në mënyrë transparente. 

· Të zhvillojnë mbledhje të hapura për të gjithë pjesëmarrësit në procesin zgjedhor, përfshirë edhe aksesin e lirë në informacionin, mbi bazën e të cilit merren vendimet.

· Të kryejnë të gjitha detyrat e tyre në mënyrë rigorozisht jo-partiake dhe politikisht neutrale. 

· Të mos shprehin pikëpamje mbi tema, të cilat mund të jenë çështje politike në zgjedhje. 

· Të mos mbajnë apo tregojnë simbole apo ngjyra partiake të dukshme. 

· Te trajtojnë të gjithë pjesëmarrësit në procesin zgjedhor (kandidatët, partitë politike dhe votuesit) në mënyrë të barabartë dhe të drejtë, pa i dhënë avantazh ndonjë partie politike apo grupi interesi. 
· Të veprojnë në mënyrë profesionale. 

· Të jenë të trajnuar dhe disiplinuar, si dhe të angazhuar të trajtojnë materialet zgjedhore me kujdes dhe respekt.  

· Të respektojnë standardet më të larta të etikës në lidhje me komisionerët e tjerë zgjedhorë, kandidatët, vëzhguesit dhe votuesit. 
· Të sillen në mënyrë të pagabueshme, të ushtrojnë gjykim të shëndoshë dhe të kenë standardet më të larta të maturisë personale. 
· Të mos pranojnë asnjë dhuratë apo favor nga partitë politike, organizatat apo personat e përfshirë në procesin zgjedhor. Komisionerët zgjedhorë nuk duhet të marrin pjesë në aktivitete të paautorizuara, përfshi edhe aktivitetet private, që mund të çojnë drejt një konflikti aktual apo të perceptuar interesi me detyrat e tyre si administrues zgjedhorë.   

· Të deklarojnë çdo marrëdhënie që mund të çojë në konflikt interesi me detyrat e tyre. 
� EMBED MSPhotoEd.3  ���





Kujdes: Mospërmbushja e kërkesave të n.67, p.5 të KZ, nuk përbën shkak për mos regjistrimin e listës shumemërore.  Në këtë rast KZAZ-ja duhet të marrë nje vendim dhe ia përcjellë menjëherë KQZ-së.  

